                                                                             ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՍԵՊՏԵՄԲԵՐԻ  16-Ի N 1531-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	
1. Քաղաքացիական ծառայության գրասենյակ
	03.11.2025թ.

	
	N 42/43.6/35685-2025

	
Նախագծի վերաբերյալ Գրասենյակն առաջարկություններ և դիտողություններ չունի:
	
                                 




	
2. Տարածքային կառավարման և ենթակառուցվածքների նախարարություն
	05.11.2025թ.

	
	N ԴԽ//37907-2025

	
Հայտնում ենք Ձեզ, որ ՀՀ կառավարության որոշման նախագիծը քննարկվել է ՀՀ մարզպետների աշխատակազմերի և Երևանի քաղաքապետարանի հետ։ 
Երևանի քաղաքապետարանի կողմից տրամադրված տեղեկատվությունը լրացուցիչ կներկայացնենք, իսկ Արագածոտնի մարզի՝ Թալին և Ծաղկահովիտ համայնքները,  Արարատի մարզի՝ Վեդի, Արարատ, Արտաշատ, Մասիս  համայնքները, Արմավիրի մարզի՝ Արմավիր և Վաղարշապատ համայնքները, Գեղարքունիքի մարզի՝ Գավառ, Սևան, Վարդենիս, Մարտունի համայնքները, Լոռու մարզի՝ Ալավերդու, Վանաձորի համայնքները, Կոտայքի մարզի՝ Նաիրի և Չարենցավան համայնքները, Շիրակի մարզի՝ Ամասիա, Անի, Արթիկ, Աշոցք, Ախուրյան, Գյումրի համայնքները, Սյունիքի մարզի՝ Քաջարան, Կապան, Սիսիան, Գորիս, Մեղրի համայնքները, Վայոց ձորի մարզի՝ Ջերմուկ, Եղեգնաձոր, Վայք համայնքները դիտողություններ և առաջարկություններ չունեն։
	



















                
 


                  

	
3. Աշխատանքի և սոցիալական հարցերի նախարարություն

	
07.11.2025թ.

	
	N ԱԹ/ԳԽ-2/32065-2025

	Կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։ 
	

	                                   
                                                    4․ Երևանի քաղաքապետարան
	

19.11.2025

	
	N 01/154345-25

	

                  Առաջարկություններ և դիտարկումներ առկա չեն։
	
                                   


	
5․ Ֆինանսների նախարարություն



	20․11․2025թ.

	
	N 01/11-1/25751-2025 

	
Նախագծերով առաջարկվում է 77 համայնքային ծառայողի փոխարեն ստեղծել 69 քաղաքացիական ծառայողի հաստիքներ, որոնց աշխատանքի վարձատրության գծով ծախսերի ապահովման համար անհրաժեշտ կլինի տարեկան 276.0 մլն դրամ: Հաշվի առնելով, որ քաղաքացիական կացության ակտերի գրանցման (այսուհետ՝ ՔԿԱԳ) համար ՀՀ 2025 թվականի պետական բյուջեով, ինչպես նաև 2026 թվականի բյուջեի նախագծով նախատեսվել է 156.0 մլն դրամ, նախագծերի ընդունման արդյունքում ՀՀ պետական բյուջեի ծախսերը կավելանան 120.0 մլն դրամով:
Միաժամանակ նշենք, որ նախագծերի ընդունման հիմնավորման համաձայն՝ ՔԿԱԳ ծառայությունների դիմաց 2024 թվականին համայնքների կողմից հավաքագրվել է շուրջ 384.0 մլն դրամ պետական տուրք, և առաջարկվող փոփոխություններով պայմանավորված ՀՀ պետական բյուջեի եկամուտների ավելացումը կգերազանցի ծախսերի ավելացմանը։
Թեև նախագծերի ընդունման հիմնավորմամբ նշվում է, որ խնդրո առարկա գումարն աճի միտում ունի, այնուամենայնիվ նկատենք, որ ներկայացված չէ պետական տուրքի դրույքաչափերի փոփոխության ազդեցության գնահատականը, ինչը հնարավորություն կտա նախագծերի ընդունման պարագայում տարվա ընթացքում ՀՀ պետական բյուջեում կատարել համապատասխան փոփոխությունները (եկամուտների և ծախսերի գծով):
	                                 Ընդունվել է
ՔԿԱԳ գործակալության կողմից մատուցվող ծառայությունների շրջանակում անվան, ազգանվան և հայրանվան փոփոխման համար, ներառյալ՝ վկայական տալու համար, քաղաքացիական կացության ակտերի գրանցման մասին վկայակնների կրկնօրինակ տալու համար և քաղաքացիական կացության ակտային գրանցման առկայության վերաբերյալ տեղեկանքի համար 2024 թվականի ընթացքում գանձված պետական տուրքը կազմել է 145,735․00 ՀՀ դրամ։ Պետական տուրքի առաջարկվող նոր դրույքաչափերով պայմանավորված գանձման ենթակա գումարը կազմելու է 385,733․00 ՀՀ դրամ, ինչի արդյունքում պետական տուրքի դրույքաչափերի փոփոխության ազդեցության գնահատականը կազմելու է 239,998․00 ՀՀ դրամ։ Օտարերկրյա քաղաքացիների, այդ թվում՝ ամուսնացողներից մեկի՝ Հայաստանի Հանրապետության քաղաքացի հանդիսանալու դեպքում ամուսնության գրանցման, օտարերկրյա քաղաքացիների համար հայրություն (մայրություն) ճանաչելու  և օտարերկրյա քաղաքացիների կողմից երեխայի որդեգրման մասին ակտային գրանցման և քաղաքացիական կացության ակտերի գրանցումների փոփոխության համար  պետական տուրքի առաջարկվող դրույքաչափերի փոփոխության արդյունքում լրացուցիչ գումարի վերաբերյալ հաշվարկներ չենք կարող ներկայացնել, քանի որ վերոգրյալի հետ կապված առանձնացված հաշվառում ՔԿԱԳ գործակալության կողմից  չի իրականացվել։

	
                                    6. Վարչապետի աշխատակազմի պետաիրավական վարչություն
	          22․12․2025


	
	N 02/10.19/41463-2025թ․

	Նախագծի 2-րդ կետի համաձայն՝ առաջարկվող որոշումն ուժի մեջ է մտնելու Արդարադատության նախարարի՝ Քաղաքացիական կացության ակտերի գրանցման գործակալության սպասարկման կենտրոնների նստավայրերում գործող հաստիքների բաշխվածությունը սահմանող  հրամանի ընդունման պահից։ Ըստ էության, Կառավարության որոշման ուժի մեջ մտնելը կապվում է նախարարի կողմից կատարվող գործողության՝ իրավական ակտ ընդունելու հետ։ Մինչդեռ, նշված մոտեցումը խնդրահարույց է, հատկապես հաշվի առնելով, որ նախարարի հրամանի ընդունման հստակ ժամկետի բացակայության պայմաններում, ստացվում է, որ Կառավարության կողմից ընդունված իրավական ակտի գործողության մեջ դնելը անորոշ ժամկետով կարող է երկարաձգվել՝ կապված նախարարի գործողություններից:  
	                                 Ընդունվել է
Նախագծում կատարվել են համապատասխան փոփոխություններ։


	7․ Վարչապետի աշխատակազմի տարածքային զարգացման և շրջակա միջավայրի հարցերի վարչություն
	  22․12․2025թ․

	
	N 02/10.19/41463-2025

		Նախագծով նախատեսվում է «Ուժը կորցրած ճանաչել Հայաստանի Հանրապետության կառավարության 2021 թվականի սեպտեմբերի 16-ի Քաղաքացիական կացության ակտերի գրանցման հետ կապված գործառույթների կատարման համար տեղական ինքնակառավարման մարմիններում ստեղծված սպասարկման կենտրոնների նստավայրերի ցանկը հաստատելու (...) մասին N 1531-Ն որոշումը»։
	Զուգահեռաբար, Կառավարության որոշման մեկ այլ նախագծով նախատեսվում է ուժը կորցրած ճանաչել Կառավարության 10.10.2012թ-ի N 1283-Ն որոշումը, որով սահմանված է քաղաքացիական կացության ակտերի գրանցման մարմնի աշխատավայրից դուրս քաղաքացիական կացության ակտերի պետական գրանցումներ կատարելու դեպքերը և կարգը:
	Նախագծերի ընդունումը, համաձայն հիմնավորումների, պայմանավորված է «Քաղաքացիական կացության ակտերի գրանցման մասին» օրենքում փոփոխություններ և լրացումներ կատարելու մասին» օրենքի և հարակից օրենքների նախագծերի կարգավորումներով, որոնց Կառավարության 11.12.2025թ-ի N 1769-Ա որոշմամբ հավանություն է տրվել և ներկայացվել Ազգային ժողովի քննարկմանը: Համաձայն նշված օրենսդրական իրավական ակտերի նախագծերի փաթեթի՝ նախատեսվում է, որ տեղական ինքնակառավարման մարմինների կողմից, որպես պատվիրակված լիազորություն, չի իրականացվելու քաղաքացիական կացության ակտերի գրանցման ծառայության գործունեության կազմակերպում համայնքներում:
	Մինչդեռ, համապատասխան կարգավորումներ տալու իրավական ակտի նախագիծ նախատեսված չէ Կառավարության 27.10.2016թ-ի «Պետական իշխանության մարմինների սպասարկման գրասենյակների գործառույթներ իրականացնող օպերատորների ցանկը հաստատելու, գործառույթների իրականացումն օպերատորին պատվիրակելու, գործառույթների ցանկը հաստատելու, օպերատորի հետ կնքվող ծառայությունների մատուցման պայմանագրի օրինակելի ձևը և օպերատորին առաջադրվող նվազագույն տեխնիկական պահանջները սահմանելու մասին» N 1109-Ն որոշման մասով, որով համապատասխան օպերատորների (այդ թվում՝ ՏԻՄ-երի) համար որոշակի գործառույթներ են սահմանված քաղաքացիական կացության ակտերի գրանցման գործընթացում:
	Հարկ է նաև նշել, որ Կառավարության 11.12.2025թ-ի N 1769-Ա որոշմամբ հավանություն տրված օրենսդրական իրավական ակտերի նախագծերի փաթեթով անդրադարձ կատարված չէ նաև «Քաղաքացիական կացության ակտերի գրանցման մասին» օրենքի 17-րդ հոդվածի 7-րդ մասին, որով սահմանված է, որ «Գործակալության սպասարկման կենտրոնի գործառույթներ իրականացնող՝ Կառավարության լիազորած օպերատորների ցանկը, օպերատորներին պատվիրակվող գործառույթների ցանկը, օպերատորների հետ կնքվող ծառայությունների մատուցման պայմանագրերի օրինակելի ձևերը և օպերատորների սպասարկման գրասենյակներին առաջադրվող նվազագույն տեխնիկական պահանջները սահմանում է Կառավարությունը»:
	Հաշվի առնելով վերոգրյալը, գտնում ենք, որ բարձրացված դիտարկումների տիրույթում առաջարկվող կարգավորումները լրացուցիչ պարզաբանման և հստակեցման կարիք ունեն:

	                                Չի ընդունվել

Կառավարության 16.09.2021թ-ի N 1531-Ն որոշման ուժը կորցրած ճանաչումը բխում է 2025 թվականի դեկտեմբերի 17-ին ընդունված ՀՕ-517-Ն օրենքի կարգավորումներց, մասնավորապես՝ ՔԿԱԳ գործակալության սպասարկման կենտրոնի աշխատակիցները հանդիսանում են քաղաքացիական ծառայողներ, և նրանց աշխատանքային հարաբերությունները կարգավորվում են «Քաղաքացիական ծառայության մասին» օրենքով և հանրային ծառայության մասին Հայաստանի Հանրապետության օրենսդրությամբ, իսկ աշխատանքային այն հարաբերությունները, որոնք կարգավորված չեն քաղաքացիական ծառայության և (կամ) հանրային ծառայության մասին Հայաստանի Հանրապետության օրենսդրությամբ, կարգավորվում են Հայաստանի Հանրապետության աշխատանքային օրենսդրությամբ:»։ Հիշյալ փոփոխություններից բխում է, որ քաղաքացիական կացության ակտերի գրանցման ծառայության գործունեության կազմակերպումը թեև շարունակելու է իրականացվել համայնքներում, սակայն արդեն ոչ թե համայնքային ծառայողների, այլ քաղաքացիական ծառայողների կողմից, որոնք գործելու են ոչ թե տեղական ինքնակառավարման մարմինների ենթակայության շրջանակներում, այլ Արդարադատության նախարարության քաղաքացիական կացության ակտերի գրանցման գործակալության, ըստ որի՝ այլևս պետք է  հաստատվի ոչ թե Քաղաքացիական կացության ակտերի գրանցման հետ կապված գործառույթների կատարման համար տեղական ինքնակառավարման մարմիններում ստեղծված սպասարկման կենտրոնների նստավայրերի ցանկը», այլ՝ Քաղաքացիական կացության ակտերի գրանցման հետ կապված գործառույթների կատարման համար տեղական ինքնակառավարման մարմիններում ստեղծված սպասարկման կենտրոնների նստավայրերի ցանկը», որի հաստատման լիազորությունը վերապահվել է Արդարադատության նախարարին։
Ինչ վերաբերում է Հայաստանի Հանրապետության կառավարության 2012 թվականի հոկտեմբերի 10-ի Քաղաքացիական կացության ակտերի գրանցման մարմնի աշխատավայրից դուրս քաղաքացիական կացության ակտերի պետական գրանցումներ կատարելու դեպքերը և կարգը սահմանելու մասին N 1283-Ն որոշման ուժը կորցրած ճանաչման հարցին, ապա վերջինս նպատակ է հետապնդում լավարկելու այս պահին կիրառվող մեխանիզմը՝ նկատի ունենալով, որ հիշյալ որոշման շրջանակում բացի ամուսնության պետական գրանցման գործընթացից այլ պետական գրանցումներ չեն կատարվում, իսկ նշված գրանցման կատարման առումով առկա են խնդրահարույց իրավիճակներ, այդ թվում՝ կոռուպցիոն ռիսկերի հնարավոր դրսևորման վտանգներ, որոնց բացառման քաղաքականությունից է բխում նաև հիշյալ որոշման ուժը կորցրած ճանաչումն ու նոր մեխանիզմի ներդրումը, որի մասին հիշյալ նախագծի հիմնավորման շրջանակում մանրամասն անդրադարձ է կատարվել։
Ինչ վերաբերում է այն դիտարկմանը, որ նախագծերի փաթեթով անդրադարձ կատարված չէ նաև «Քաղաքացիական կացության ակտերի գրանցման մասին» օրենքի 17-րդ հոդվածի 7-րդ մասին, որով սահմանված է, որ «Գործակալության սպասարկման կենտրոնի գործառույթներ իրականացնող՝ Կառավարության լիազորած օպերատորների ցանկը, օպերատորներին պատվիրակվող գործառույթների ցանկը, օպերատորների հետ կնքվող ծառայությունների մատուցման պայմանագրերի օրինակելի ձևերը և օպերատորների սպասարկման գրասենյակներին առաջադրվող նվազագույն տեխնիկական պահանջները սահմանում է Կառավարությունը», հարկ է նկատել, որ նշված ցանկերի և ձևերի առնչությամբ 2025 թվականի դեկտեմբերի 17-ին ընդունված ՀՕ-517-Ն օրենքի կարգավորումներց բխող փոփոխություն չի նախատեսվում։
Միաժամանակ, տեղեկացնում եմ, որ Արդարադատության նախարարության կողմից մշակվել և այս պահին շրջանառման փուլում է գտնվում  «Հայաստանի Հանրապետության կառավարության 2016 թվականի հոկտեմբերի 27-ի «Պետական իշխանության մարմինների սպասարկման գրասենյակների գործառույթներ իրականացնող օպերատորների ցանկը հաստատելու, գործառույթների իրականացումն օպերատորին պատվիրակելու, գործառույթների ցանկը հաստատելու, օպերատորի հետ կնքվող ծառայությունների մատուցման պայմանագրի օրինակելի ձևը և օպերատորին առաջադրվող նվազագույն տեխնիկական պահանջները սահմանելու մասին» N 1109-Ն որոշման մեջ փոփոխություններ և լրացումներ կատարելու մասին» Կառավարության  որոշման նախագիծը, որի ընդունման արդյունքում Արդարադատության նախարարության փոխարեն յուրաքանչյուր մարմին կկնքի իր գործառույթների պատվիրակման վերաբերյալ պետական իշխանության մարմինների սպասարկման գրասենյակների գործառույթներ իրականացնող օպերատորների հետ պայմանագրեր, յուրաքանչյուր պետական մարմին ինքնուրույն կիրականացնի իր կողմից պատվիրակված գործառույթների մասով բովանդակային հսկողություն և ընդհանուր գործընթացի մշտադիտարկում, ամեն մարմնի հնարավորություն կտրվի ինքնուրույն ընտրել այն սուբյեկտներին, ում հետ նպատակահարմար է համագործակցությունը, ամեն մարմնի հնարավորություն կընձեռնվի ինքնուրույն ընտրել այն ծառայությունները, որոնք կոնկրետ դեպքով նպատակահարմար է պատվիրակել, պետական մարմինները հնարավորություն կունենան արագ արձագանքել անկանխատեսելի իրավիճակներում:
Միաժամանակ, տեղեկացնում եմ, որ հիշյալ նախագիծը հանրային քննարկման միասնական հարթակում հասանելի է հետևյալ հղմամբ՝ https://www.e-draft.am/projects/9566։  




